
Transkription von Urkunde SDL 1361a
Ort, Datierung: Stendal, 1361-11-19
Signatur: Stadtarchiv Hansestadt Stendal, k.A.

Inhalt: Gebrider van Aluensleue: Zahlungsbestéatigung

Wy albrecht . Buso vnd(e) gheuehart Brudere gheheyte(n) van aluen/sleue beke(n)ne(n) vad betughen
met dessen Jegenwardegen briue / Dat vns de Ratma(n)ne van stendal betalet hebben Twelf marck /
bra(n)d(en)b(o)r(ger) suluers . de se vns schuldich were(n) vppe sunte Mertens / dach van vnser Rente
. De vorgena(n)ten Twelf marck hebben / vp genome(n) va(n) vnser wegene Hans bucholt vnd Busse
goltsmet '/ borghe(re) tu Stendal . Vnd wy late(n) de vorgena(n)te Ratman(n)e va(n) de(n) / Twelf
marken ledich quit vnd los . met orku(n)de desses Jeghe(n)war/deghe(n) briues . De gegeue(n) is na
gods gebort . dritteynhu(n)der Jare / i(n) deme eyn vnd sestegeste(n) Jare Jn sunte Elseben daghe Tu
eyner / betughynghe hebbe wy dessen bryf vorsegelet met . albrechtes / Jngesegele vnses Bruders /

"die Namen der Zeugen verweisen auf Stendal als Schreibort

